
Pekador 

Den buki di olvido 
nan a skirbi mi nòmber 

komo pekador 
y a sigurá un lugá yen 

di mancha pa mi. 
Kulpabel mi ta di mi 

delito, 
kual mi a kometé. 

 
Mi kurason tabata 

malu, 
kual mi mes no por a 

kambia 
y awor den amargura 

mi alma ta agonisá 
desesperá. 

 
Mi alma ta oprimí, 
pero tambe kansa. 

Mi a drumi den skuridat, 
awor pa pekador mi ta 

konosí. 
 

Mi a trapa pasa bai 
un bida di miseria y 

engaño, 
ku ni porta di chèlo lo 

habri pa mi, 
ya ku den dualmentu di 

pika mi ta. 
 

Mi a hala Dios for di mi 
bida 

pa awor e kaminda di 
Kalvario mi kana. 

Ningun hende no kier sa 
di mi, 

pa mi mes falta mi bida 
mi a destruí. 

 

 
 

Awor ku palabra di 
Señor 

a hala mi atenshon di 
pekador. 

Awor mi kier arepentí di 
mi pikanan 

buskando hustisia y pas 
di Señor, 

pero rogando na rudia 
ku e por pordoná mi, mi 

”iniquidad”. 
 

BIDA..... 
Pasobra ta mi Tata su boluntat pa tur ku mira su Yu i kere den djE, haña bida eterno i 

pa Mi mes lanta nan for di morto riba e último dia.  Huan 6:40 
 
Bida ta e espasio ku tin entre nasementu i murimentu. Den e espasio ei 
tin oportunidat amplio pa kada ken, segun su talento, alkansá algu ku 
ta útil pa su mes persona i pa su próhimo. Bida tin su eksperensianan 
agradabel i desagradabel. Nos mester por gosa di esnan agradabel, sin 
murmurá ora eventonan desagradabel toka nos bida. Hopi biaha ta nèt 
doló i sufrimentu ta pone nos bira mas humano, bira mas hende, ku 
komprenshon pa doló i sufrimentu di otro. Nèt kosnan desagradabel por 
sirbi pa nos haña sa kuantu reserva nos tin, kuantu forsa nos tin pa 
rekuperá i bolbe yena nos bida ku trankilidat i felisidat, saliendo for di 
kada bataya ku mas eksperensia i mihó ekipá pa konfrontá futuro. Pa 
nos bida ta felis, nos mester ta kontentu ku nos mes na promé lugá. 
Atmitiendo nos debilidatnan, ku propósito di koregí nan, tòg nos mester 
por evaluá i apresiá loke ta bon den kada un di nos. Pa nos bida ta 
felis, nos mester por kompartí legria i tristesa ku otro. Laga nos bida ta 
di tal manera ku nos por laga atras un herensia di birtut i bon ehèmpel 
pa esnan ku ta sigui nos. Pa nos bida ta 
kontentu nos mester tin:- basta salú pa 
trabou ta un plaser;- basta forsa pa bataya 
ku difikultat i eliminá nan;- basta pasenshi 
pa sigui lucha te ora alkansá loke ta bon pa 
nos;- basta karidat pa nos mira bondat ku 
ta eksistí den alma di nos próhimo;- basta 
speransa pa kita tur miedu pa futuro.  
Den bida, aprobashon di bo propio konsenshi tin mas balor ku tur 
aplouso di mundu!   
  

Mother Teresa of Calcutta Poem: Life 
 

 
 

Life is a game, play it. 
Life is costly, care for it. 
Life is wealth, keep it. 
Life is love, enjoy it. 
Life is mystery, know it. 
Life is a promise, fulfill it. 
Life is sorrow, overcome it. 
Life is a song, sing it. 
Life is a struggle, accept it. 
Life is tragedy, confront it. 
Life is an adventure, dare it. 
Life is luck, make it. 
Life is too precious, do not 
destroy it. 
Life is life, fight for it. 

Life is an opportunity, benefit 
from it. 
Life is beauty, admire it. 
Life is bliss, taste it. 
Life is a dream, realize it. 
Life is a challenge, meet it. 
Life is a duty, complete it.

